
ການຢຽ້ມຢາມຂອງລດັຖະມນົຕີຕາ່ງປະເທດສະຫະລດັອາເມລກິາໄດເ້ນັນ້ການຂະຫຍາຍຕົວຂອງສາຍ

ພວົພນັລະຫວາ່ງສະຫະລດັອາເມລກິາ-ສປປ ລາວ    
 

 
ໃນການຢ້ຽມຢາມຂອງລັດຖະມົນຕີວ່າການກະຊວງການຕ່າງປະເທດ ທ່ານ ຈອນ ເຄຣີ ໃນວັນທີ 24-25 
ເດືອນມັງກອນ ທີ່ນະຄອນຫຼວງວຽງຈັນ ທ່ານໄດ້ເນັ້ນເຖິງສາຍພົວພັນອັນສະໜິດແໜ້ນລະຫວ່າງ ສະຫະລັດອາເມລິກາ 
ແລະ ສປປ ລາວ.  ໃນການຢ້ຽມຢາມຄ້ັງນີ້, ທ່ານລັດຖະມົນຕີວ່າການກະຊວງການຕ່າງປະເທດ ເຄຣີ ໄດ້ພົບປະກັບ 
ນາຍົກລັດຖະມົນຕີ ແຫ່ງ ສປປ ລາວ ພະນະທ່ານ ທອງສິງ ທໍາມະວົງ 
ເພື່ອປຶກສາຫາລືການກຽມຄວາມພ້ອມຂອງກອງປະຊຸມສຸດຍອດຂອງສະຫະລັດອາເມລິກາ-ອາຊຽນ ທີ່ເມອືງຊັນນີແລນ 
ເຊິ່ງຈະໄດ້ເປັນເຈົ້າພາບຮ່ວມໂດຍສະຫະລັດອາເມລິກາ ແລະ ສປປ ລາວ ທີ່ ລັດຄາລິຟໍເນຍ 
ໃນເດືອນໜ້າທີ່ຈະມາເຖິງນີ້.  ການເຕົ້າໂຮມພບົປະຄັ້ງປະຫວັດສາດນີ້, 
ເປັນຄ້ັງທໍາອິດຂອງການເປັນເຈົ້າພາບຮ່ວມຂອງບັນດາຜູ້ນໍາຈາກສະຫະລັດອາເມລິກາ ແລະ ອາຊຽນ 
ໂດຍສ້າງຂື້ນບົນພ້ືນຖານຂອງຄູ່ຮ່ວມມື້ທີ່ເລິກເຊິ່ງ ທີ່ສະຫະລັດອາເມລິກາໄດ້ສ້າງຂື້ນຮ່ວມກັບອາຊຽນຕັ້ງແຕ່ປີ 2009.              

 
ຢູ່ທີ່ກະຊວງການຕ່າງປະເທດ, ທ່ານລັດຖະມນົຕີວ່າການກະຊວງການຕ່າງປະເທດ ເຄຣີ ໄດ້ພົບປະກັບ ຮອງນາຍົກ 
ລັດຖະມົນຕີ, ລັດຖະມົນຕີວ່າການກະຊວງການຕ່າງປະເທດແຫ່ງ ສປປ ລາວ ພະນະທ່ານ ດຣ. ທອງລນຸ ສີສຸລິດ, 
ໄດ້ປຶກສາຫາລືເຖິງຫຼາຍບັນຫາທີ່ສໍາຄັນຂອງການຮ່ວມມືທັງສອງຝ່າຍ ແລະ ຫຼາຍຝ່າຍ 
ລວມທັງການເປັນປະທານກອງປະຊຸມສຸດຍອດອາຊຽນ. 
ທັງສອງຝ່າຍຍັງໄດ້ປຶກສາຫາລືກ່ຽວກັບການຂະຫຍາຍການມີສ່ວນຮ່ວມຂອງ ສະຫະລັດອາເມລິກາ ແລະ ສປປ ລາວ 
ໃນດ້ານຂະແໜງການ ສາທາລະນະສຸກ, ໂພຊະນາການ, ການສຶກສາ, ການປະຕິຮູບ ຂະແຫນງ ຍຸຕິທໍາ, 
ການປົກປັກຮັກສາສ່ິງແວດລ້ວມ, 
ລວມເຖິງການຮ່ວມມືທີ່ກໍາລັງດໍາເນີນການຢູ່ໃນການເກັບກູ້ລະເບີດທີ່ຍັງຕົກຄ້າງບໍ່ທັນແຕກຈາກຂໍ້ຂັດແຍ່ງໃນ 
ແຫຼັມອິນດູຈີນ.      
 
ທ່ານ ລັດຖະມນົຕີວ່າການກະຊວງການຕ່າງປະເທດ ເຄຣີ 
ໄດ້ເນັ້ນເຖິງຄວາມໜາຍໜັ້ນຂອງສະຫະລັດອາເມລິກາໃນການຮ່ວມມືກັບ ສສປ ລາວ 
ເພື່ອພັດທະນາຂະແໜງວຽກງານໂພຊະນາການໃນທົ່ວປະເທດ ລວມທັງ 

ຜ່ານການປະກາດຫວາ ່ງບໍ່ດົນມານີ້ຂອງການກ່ໍສ້າງສະຖາບັນການ ໂພຊະນາການ ລາວ-ອາເມລິກາ 
ທີ່ນະຄອນຫຼວງວຽງຈັນ.  
 
ພາຍຫຼັງການພົບປະຢ່າງເປັນທາງການ, ທາ່ນ ລັດຖະມົນຕີວ່າການກະຊວງການຕ່າງປະເທດ ເຄຣີ ໄດ້ໄປທ່ຽວຊົມ 
ພະທາດຫຼວງ ເຊິ່ງເປັນສັນຍາລັກປະຈໍາຊາດ ຂອງ ສປປລາວ ເພື່ອຮຽນຮູ້ກ່ຽວກັບ ປະຫວັດສາດ ແລະ ວັດທະນະທໍາ 
ຂອງ ສປປ ລາວ.   
 
ທ່ານ ຈອນ ເຄຣີ ໄດ້ຖືກແຕ່ງຕັ້ງໃຫ້ເປັນລັດຖະມົນຕີວ່າການກະຊວງການຕ່າງປະເທດສະຫະລັດອາເມລິກາໃນວັນທີ 1 
ເດືອນ ກຸມພາ ປີ 2013. ທ່ານໄດ້ເຂົ້າຮ່ວມກະຊວງການຕ່າງປະເທດພາຍຫຼັງ 28 ປີ 
ຂອງການເປັນວຸດທິສະພາຂອງສະຫະລັດອາເມລິກາ, ລວມທັງອິກ 4ປີທີ່ພ່ານມາ ຂອງການເປັນປະທານ 
ຂອງຄະນະກໍາມະວຸດທິສະພາ ການພົວພັນ ຕ່າງປະເທດ. 
 
 
ທ່ານລັດຖະມົນຕີກະຊວງການຕ່າງປະເທດ ເຄຣີ ເປັນນ່ຶງໃນຜູ້ນໍາຂັ້ນສູງຈາກສະຫະລັດອາເມລິກາໃນການມາຢ້ຽມຢາມ 
ສປປ ລາວ ໃນປີນີ້ ລວມທັງ ປະທານາທິບໍດີ ທ່ານ ບາຣັກ ໂອບາມາ ທີ່ໄດ້ມີແຜນການມາຢ້ຽມຢາມ ສປປ ລາວ 
ໃນເດືອນກັນຍາ. ການຢ້ຽມຢາມຄ້ັງປະຫັວດສາດນ້ີ,ໄດ້ສະແດງເຖິງສາຍພົວພັນອັນເລິກເຊິ່ງລະຫວ່າງ 
ສະຫະລັດອາເມລິກາ ແລະ ສປປ ລາວ.   
 
 
 
 
 
 
 
 
 


